




          “Мин татарча сөйлəшəм” исемле конкурс акциясенең отчеты
                     Татарстан Республикасы Нурлат муниципаль районы
          Нурлат шəһəренең   3 нче урта гомуми  белем бирү мəктəбе 

       Мəктəбебездə 21 февральдəн 10 нчы апрельгə кадəр “Мин татарча сөйлəшəм” акциясе      
игълан  ителде.

 Аның төп максаты : 
-халыкны, бигрəк тə яшьлəрне татар телендə сөйлəшергə өйрəтү. 
-Татарстанда яшəүче халыкларның дəүлəт теле булган татар телен саклау;
- туган  җир  белəн горурлану һəм толерантлык  хисе тəрбиялəү;
 -укучыларны һəм акциядə катнашучыларны татарча аралашуга тарту.  
“Мин татарча сөйлəшəм” акциясе  барышында үземнең 8а сыныфыннан гына 20-25 укучы  

катнашты. Һəр миллəт, һəр халык өчен бəйрəм көн – Халыкара туган тел көне. Һəркем өчен 
дөньядагы барлык теллəр арасында иң кадерлесе – тəүге кабат сөйлəшə башлаган ана теле. Бу 
безнең балачагыбыз, гаилəбез, җəмгыятьтəге беренче тапкыр аралашкан телебез. Халыкара туган 
тел көнендə барлык теллəр дə тигез дип таныла, чөнки аларның һəркайсы кеше язмышы өчен 
җавап бирə, һəркайсы мирас булып тора. 

Татар теле һəм əдəбияты укытучылары җитəкчелегендə бер төркем укучылар, татар телен 
пропагандалау максатыннан, башлангыч сыйныф укучылары белəн татарча төрле кызыклы 
уеннар үткəрделəр, татарча биеделəр һəм татарча җырлар да җырланды.  Шəһəребезнең 
шикəрчелəр бистəсендə яшəүче халык белəн аралаштылар.  Алар анда төрле миллəт вəкиллəренə 
татар теленең байлыгын,  аһəңлеген, үзенчəлеклəрен тəкъдим иттелəр. 

Иң кызыклы очрашу шикəрчелəр бистəсенең теш дəвалау бүлегендə  үтте. Табибə -  
балаларны бик җылы каршы алды һəм алар белəн татар телендə рəхəтлəнеп сөйлəште. Ике телдə 
аралашу укучылар өчен бик əһəмиятле булды. 



Ул үзе дə безнең мəктəптə белем алган, балачагы  һəм үсмер елларында шунда 
чыныккан, җəмəгать эшлəрендə бик актив катнашкан,  яхшы укыган.  “Минем өчен татар теле 
– икенче туган телем кебек булып тора”,-  дип  укучыларга теллəрне өйрəнергə кирəклеген 
тагын бер кат раслады.

Укучылар белəн шəһəр урамнарына чыгып, “Ничə сүз өйрəтə аласың?” уены 
оештырылды. Уен барышында төрле миллəт вəкиллəренə 100гə якын  татар сүзе өйрəтелде 
һəм өйрəнелгəн сүзлəрне кулланып, əңгəмə оештырылды. 

 “Туган телем”  дип аталган əңгəмəдə татар теле һəм аны өйрəнү турында сораштыру 
чарасында 25 укучы катнашты.  Сорау алу, җавап бирү нəтиҗəлəре буенча укучыларга татар 
телен өйрəнү кыен булса да, алар кызыксынып өйрəнəлəр икəн.

Акцияне йомгаклау өлешендə Вəлиева Рузилə үзе иҗат иткəн “Туган телем” шигырен 
тамашачыларга җиткерде. 

Əгəр дə без татарча сөйлəшүне гамəлгə кертсəк, бу акциянең төп максаты тормышка 
ашар дип уйлыйбыз. Һəм менə быелгы акциядə бөтен Болгар халкы гөрлəп, рəхəтлəнеп урамда 
да, эшли торган җирдə дə, гаилəдə дə татарча сөйлəшергə телəде. Чөнки барыбыз да 
аңлыйбыз - бүгенге көндə əле татарча сөйлəшүче буын бар икəн, 50-100 елдан соң, "татар 
телендə сөйлəшүче булыр микəн? дигəн зур сорау туа. Шуңа күрə үзебез дə даими  аралашып  
сөйлəшмəсəк, телне саклый алмаячакбыз. “Мин татарча сөйлəшəм!” акциясе - ул бер тамаша 
гына түгел, ул бөтен җирдə һəм һəркөнне татарча сөйлəшү дигəн сүз.

КАЗАН (ИДЕЛ БУЕ) ФЕДЕРАЛЬ УНИВЕРСИТЕТЫНЫҢ
АЛАБУГА ИНСТИТУТЫ
ФИЛОЛОГИЯ ҺƏМ ТАРИХ ФАКУЛЬТЕТЫ
ТАТАР ФИЛОЛОГИЯСЕ КАФЕДРАСЫ

Яшəсен татар əдəбияты,
Яшəсен туган тел!
Г. Тукай
КАУРЫЙ  КАЛƏМстудентларның һəм 
укучыларның
Бөтенрəсəй (халыкара катнашу белəн)
иҗади эшлəр конкурсы
АЛАБУГА 2017



                                            ТУГАН ТЕЛЕМ
                                                                      (шигырь)
                                                                               
                                       Гомеремдə җыйдым гыйлем
                           Мөгаллимнəр бирде белем.
                           Күңелемə якын итеп
                           Алган сабак – Туган телем.
                                                       Син минем туган телем,
                                                       Син минем килəчəгем.
                                                       Тик синдə газиз  туган тел,
                                                       Бəхетем, килəчəгем.
                             Тел булганда адашмыйбыз,
                              Юлым туры, нурлы көнем.
                              Күз карасы кебек саклыйм,
                              Анам телен-Татар телен.

Вəлиева Рузилə                                                                                                                                                                             
Нурлат шəһəре                                                                                                                                                                                 
3 нче урта гомуми                                                                                                                                                                                
белем мəктəбенең                                                                                                                                                                               
8 нче сыйныф укучысы                                                                                                                                                                               
Җитəкче: Садыйкова З.У








